
Bismillahir Rahamanir Raheem.

Ya Ubangiji yanda na fara lafiya kasa in gama cikin ƙoshin lafiya.

Allah kayi daɗin tsira ga shugaban mu Annabi Muhammad Sallallahu alaihi Wasallama.

Ina ƙara miƙa saƙon ta'azziyya na babban rashin da ƙasa tayi na Sheikh Muhammadu Ɗahiru Usman Bauchi, ubangiji ya gafarta mishi Allah yasa dashi da masoyin shi.


Ban rubuta wannan labarin domin cin zarafin wata ko wani ba, duk wanda labarin ya yi daidai da rayuwarshi ya yi haƙuri.



Written by ✍️ 
Jagabar Jajirtattu 

Chapter 1

Dubanin jama'a ne suka shaida ɗaurin auren Ajwa Usman da angonta Sa'idu Hashim.

Wani yaro ya shigo gidan yana shailar an ɗaura auren yanzu.

Inna Talatu da yara ke kiranta da Inna ta fito tsakar gida tana rangaɗa buɗa tana faɗin.
"Aure ya ɗauru ƴan baƙin ciki sai dai su mutu." Inna sai habaice habaice take yi amarya Ajwa tana yiwa mahaifiyarta kirari cike da alfahari.

Ganin abin ba mai ƙarewa bane dangin mahaifin Ajwa suka janye amarya domin hakan abin kunya ne a garesu.

Bayan sallar isha'i aka zo da motocin ɗaukar amarya, mahaifin Ajwa ya yi mata nasiha mai ratsa jiki sannan a ƙarshe ya ce.
"Dan Allah dan Annabi ki rufa mun asiri ki zauna lafiya a gidan mijinki, babu ruwanki da abin da bai shafeki ba kar inji kar in gani." Daga haka suka wuce da ita gurin motar da aka ware saboda ɗaukar amarya.

Gidan amarya part biyu ne ɗaya na mahaifiyar Sa'idu ne ɗaya kuma na Ajwa two bedroom ɗaya da toile ɗaya babu toilet, parlourn yasha kujeru saiti masu ruwan ƙasa da ratsin fari labulayen ɗakin ma irin kujerun ne.

Kitchen yana tsakar gida da toilet sai ɗan ƙaramin tsakar gida, yasha siminti gidan daidai zaman talaka ma sha Allah gidan ya yi kyau.

Ƴan kai amarya sun koma gida suna ta santin gidan Ajwa, Inna sai jin daɗi take yi tana yiwa amaryan ta habaici.

Washe garin biki kowa ya watse ƴan uwan mahaifin Ajwa na nesa basu koma ba, amaryar Inna mai suna Raliya amman yara suna kiranta da Mamy, tayi sallama ɗakin Inna suka gaisa da raguwan mutanen da basu koma gidajensu ba, daga nan ta zauna suka ɗan taɓa fira tayi sallama ta koma ɗakinta.

Bayan sati ɗaya da bikin Ajwa amarya tana zaune lafiya da mijinta da uwar mijinta, Sa'idu ya fahimci amaryansa bata san addini ba gaba ɗaya, tun a nan suka fara samun matsala da mijin.

Sa'idu ya fahimci Ajwa tana da taurin kai sai ya rabu da ita, bayan sallar magrib yake biya mata ƙawa'idi da ahalari.

Ajwa tana da kirki sosai sannan kuma tana son dangin mijinta, amman idan ka taɓa ta fitinanniya ce lamba ɗaya, sannan bata son zama guri ɗaya mace ne mai son yawo, bata da matsala da uwar mijinta domin tana ƙoƙarin kyautata mata, amman fa itama uwar mijin ba kanwar lasa bace idan ka ta ɓata.


Yau girkin Mamy ne Alhaji Usman wanda yara suke kira da Baba, ya yi sallama ya shigo room ɗin Mamy tana zaune tana chart a saman kujera.

Room ɗin yasha turaren wuta yana ta ƙamshi, parlourn na ɗauke da saitin kujeru black and white labulayen ɗakin ma haka.


"Talatu zata yi tafiya kuma tana san girki ya dawo hannunta, har zuwa lokacin tafiyar nata." Baba ya faɗa yana zama a ɗaya daga cikin kujerun parlour.

A zabure Mamy ta miƙa tana kallon Baba cike da mamakin furucin bakin shi.

"Bangane abin da kake nufi ba." Mamy ta faɗa murya na rawa.

"Talatu zata yi tafiya kuma tana son a rama mata kwanakin girkinta, idan ta tafi girkin sai ya dawo hannunki gaba ɗaya har zuwa lokacin da zata dawo."  Baba ya faɗa yana danne danne a wayarshi.


"Amman dan Allah a ina a ka taɓa jin irin wannan, sai ka ce muna garin arna." Mamy ta faɗa tana jin jina rainin hankalin Talatu.


"Kina nufin nine arnen ko Talatu.?" Baba ya faɗa a fusace.

Mamy ta fashe da kuka tana cewa.
"Wallahi ban yarda ba sai dai ta fasa tafiyar."

"Shawara ya rage naki, domin na gama magana." Baba ya faɗa yana fita daga room ɗin.

"Inalillahi wa'inna ilaihir raji'un, wannan wace irin masifa ce." Mamy ta faɗa hawaye masu zafi na zuba daga cikin idanunta.

Mamy tayi alwala ta ɗau Qur'ani yaranta Yusra da Aysar suka kewaye ta, Mamy tana karatu tana hawaye, sai da taji zuciyarta ya yi sanyi sannan ta ajiye Qur'anin tayi nafila, sai da ta tabbatar zuciyarta ya yi sanyi sannan ta miƙe ta shige bedroom, Yusra ƴar shekara goma tabi bayanta Aysar ɗan shekara bakwai ya fita zuwa gurin Baba.


Aysar yana fita suka haɗu da Zainab a tsakar gida.
"Zo nan dan uwarka."
Aysar ya zura da gudu ya koma ɗaki, Zainab tayi ƙwafa tana cewa.
   "Zaka san na kiraka ka gudu."

Bayan sallar azahar Inna ta aiko Zainab amsar kwanon abinci, a bakin ƙofa ta tsaya tana tsaki, Aysar ya fito zai yi alwala Zainab ta riƙo shi ta zabga mishi mari guda biyu sannan ta ranƙwashe shi tana cewa.
"Shege mai baƙin hali irin na uwarsa."

Mamy na zaune a parlour tana kallon abin da ke faruwa, amman tayi kamar bata gani ba, domin idan ta ce zata yi magana ƙarshe abin ya koma kanta.

Aysar ya fashe da kuka Yusra zata fita Mamy ta hana.
"Kwanon abinci." Zainab ta faɗa tana hararan ƙofar ɗakin.

Yusra ta ɗau flas ɗin Mamy da kwanoni guda biyu ta fita, Aysar na duƙe yana kuka ta riƙo hannun shi tana share mishi hawaye, Zainab ta bigeta ta wuce da sauri Yusra ta dafe bango, Mamy ta share hawayen fuskarta sannan ta fito, hannun Aysar ta riƙo tana share mishi hawaye.

Mamy ta shiga da Aysar ɗaki Yusar kuma taje kai kayan abincin, Inna Zainab Khadijah A'isha dukkan su yaran Inna ne Ajwa ita ce babba a gidan.

Yusra jiki na rawa ta ajiye kayan hannunta zata koma, taji an daka mata tsawa an ce.
"Uban waye sa'an wasanki a gurin nan." Khadijah ce take wannan maganar.

Yusra ta dawo ta zauna fuskanta cike da hawaye.
"Shegiyya mai baƙin hali." A'isha ta faɗa tana ranƙwashinta a kai, Yusra ta dafe kai tana hawaye.
"Wallahi idan baki shanye wannan hawayen ba, yanzu zan saki mai dalili." Zainab ta faɗa tana hararan ta.

Mamy duk tana sauraron abin da ke faruwa, kuma ta fahimci zasu iya haɗuwa su zane mata yarinya kamar yanda suka saba, Mamy ta fita zuwa tsakar gidan ta kira Yusra.

Duk wannan abin dake faruwa Inna tana zaune tana raba abinci, kuma bata hana su ballantana ta tsawatar musu.


20 minutes da shigarsu ɗaki Zainab ta kira Yusra a kan tazo ta kwashi abincin su.

Kwanon Aysar ba a zuba komai ba Mama ta kalli Yusra, dake kallon kwanon abincin ƙaninta ta ce.
"Sai da nagama rabo na tuna dashi, dan haka kuyi maneji."
Yusra bata ce komai ba ta shiga ɗaki, ta ajiye abincin a gaban Mamy sannan ta faɗa mata yanda suka yi da Inna.

Mamy ta haɗa musu abincin duka harda nata, suka zauna suka ci amman basu ƙoshi ba, kasancewar abincin ba wani na kirki bane.

Mamy ta ɗauko ƙaramin murhu ta kunna gawayi bayan ya tashi ta ajiye a bakin ƙofa, taliya ta dafa da mai da yaji ta zuba wa yaran sannan ta zuba nata.

Bayan sun gama ci Yusra ta fita da kwanonin da suka ɓata, ta haɗa wanke wanken gaba ɗaya ta wanke Aysar na ɗaurayewa, ta kwashe kawonin zata shiga ɗaki Zainab data zo wucewa ta tureta, kwanonin da suka suka zube ta faɗa a kan su har da wuƙa.

Yusra jin zafi har cikin ƙwaƙwalwar kan ta yasa ta ƙwalla ihu, da sauri Zainab ta shige ɗaki.

Mamy ta fito da sauri ganin Yusra kwance a saman kayan wanke wanke tana kuka, yasa tayi saurin ƙarasawa gurin.

"Garin yaya kika faɗi, kamar bakya gani." Mamy ta faɗa tana riƙota.

Da sauri Yusra ta duƙa tana dafe gefen cikinta, Aysar dake ƙoƙarin kwashe kayan da ya zube ya kalli Mamy a furgice yana cewa.
"Lah Mamy jini a cikin Aunty."

Hankali tashe Mamy ta kai idununta gurin da Aysar yake nuna wa, tabbas jini ne yake ɗiga kaɗan kaɗan ajikin Yusra.

Daman da hijjab a jikin Mamy da sauri ta ɗauko Yusra tayi hanyar waje da ita Aysar ya bita da gudu.


Mamy chemis ta nufa hankali tashe tana tafe tana haɗa hanya, domin ko ganin gabanta bata yi saboda tashin hankali.

Chapter 2

Ko sallama bata yiba ta faɗa chemis tana faɗin.
"Dan Allah ka taimaka mun."

Mai chemis ɗin ya amshi Yusra ya kwantar da ita a saman wani ƙaramin gado, almakashi ya ɗauka ya yage daidai gurin da jinin ya ɓata, wani abune ya yanke ta a gurin kuma yankar ya shiga sosai.

Dressing ɗin gurin ya yi Yusra ta fashe da kuka tana ƙan ƙame Mamy, sannan ya yi mata alluran pain relief ya bata magani, Mamy sai a lokacin hankalinta ya fara dawowa jikinta, ta tambaye shi kuɗin ya faɗa mata.
"Dan Allah idan ba damuwa wannan yaron ya biyo ni, ya karɓi kuɗin." Mamy ta faɗa tana nuna wani matashi da suke zama tare da mai chemis ɗin.

"Ok badamuwa, Hassan kuje ka amso kuɗin dan Allah." Mai chemis ɗin ya faɗa yana kallon shi.

Mamy ta riko hannun Yusra suna tafiya Aysar na bin su a baya, Baba yana zaune a ƙofar gida ya hango Mamy.

Cike da tuhuma yake bin ta da kallo Mamy tayi kamar bata ganshi ba ta shige gida, bata jima da shigaba ta fito ta miƙa wa Hassan dubu biyar sannan ta koma.

Kayan wanke wanken yana gurin a zube Mamy ta je zata kwashe kayan, ta ga jini a jikin ƙaramin wuƙar data yanka albasa.

Cike da tunani ta wanke wuƙar ta kwashe kayan wanke wanken ta shiga ɗaki, Yusra na kwance tana kuka Aysar yana rarrashinta.

"Daga ina kike.?" Baba ya faɗa shigowa ɗakin.

Mamy ta buɗe baki zata yi magana Baba ya ɗaga mata hannu, ya nufi gurin da Yusra ke kwance a two seater tana kuka.
"Garin yaya hakan ta faru.?" Baba ya faɗa yana duba gurin da aka yaga a kai dressing.
"Aunty Z ta tureta shi ne ta faɗi a saman wuƙa taji ciwo." Aysar ya faɗa yana turo baki.

"Subhanallahi ƙila ko bata lura bane." Baba ya faɗa yana shafa kan Yusra.

"Ɗazun ma ta mareni, kuma ta hanani abinci wai ya ƙare." Aysar ya faɗa yana kallon Baba.

"Biyoni parlourna." Baba ya faɗa yana fita a fusace.

Mamy ta harari Aysar ta fita zuwa parlourn Baba, fyalle ɗaya ne sai toilet amman parlourn yana da faɗi sosai, akwai gado drower saitin kujeru masu ruwan zuma da baƙi.

Baba ya yi sallama ya shigo Inna Zainab Khadijah A'isha suna bin shi a baya, Baba ya zauna kusa da Mamy dake zaune a kujera mai zaman mutum uku, Inna ta zauna a kusa dashi suka saka shi a tsakiyyar su.

"Mai ya faru kika hana Aysar abinci.?" Baba ya faɗa yana tsare Inna da ido.

Saboda abincin bai kai ba shi ya sa ban zuba mishi ba, Inna ta faɗa tana tsare shi da ido, Baba ya yi ƙasa da kai yana jin kanshi na sarawa.

"Gaskiya ba zan yarda da horan yunwa a cikin gidan nan ba, daidai gwargwado Allah ya hore mun abin da zan ciyar da iyalai na, dan haka bana son in ƙara jin an hana wani abinci a cikin gidan nan." Baba ya faɗa yana kau da kai. Inna tayi ƙwafa hararan shi.

"Ke kuma na dawo kanki, mai ya haɗaki da Yusra.?" Baba ya faɗa yana tsare Zainab da ido.

"Zagina tayi shi ne na dake ta." Zainab ta faɗa tana turo baki.

"Bayan kin dake ta kuma kika jefar da ita, ta faɗa saman wuƙa koh.?" Baba ya faɗa cike da ɓacin rai.

Zainab ta harari Mamy tana cewa.
"Ni ban ture ta ba, kawai na dake ta ne saboda ta zage ni." 

A fusace Baba ya miƙe ya kai mata mari Inna ta tare.

"Wallahi ba zan ɗauki wannan iskancin ba,  idan mutum zai gyara to, idan kuma ba zai gyara ba zan ɗauki mummunar mataki." Baba ya faɗa yana fita a parlourn.

Ɗaya bayan ɗaya suka fice yaran Inna ta kalli Mamy tayi murmushi ta ce.
"Duk wanda ya ci tuwo dani, wallahi miya yasha." Daga haka Inna ta fita.

Kamar yanda Baba ya faɗa haka ya faru, Inna sai da tayi sati biyu tana girki sannan ta tafi garinsu, da Zainab ta tafi A'isha Khadijah ta bar su a gida domin su ɗauko mata rahotanni abin da yake faruwa.

Bayan kwana biyu da tafiyar Inna Mamy na zaune a kitchen ɗin su tana girki, Khadijah ta shigo zata ɗauki cup ta taka ƙafar Mamy da zata fita ma ta ƙara taka ƙafar.

Mamy ta riƙo hannun Khadijah ta juyo cike da rashin kunya zata yi magana Mamy, ta zabga mata mari sannan ta yi magana cike da gargaɗi da kashedi.
"Wallahi duk ranar da kika ƙara gigin aikata, makamancin wannan abin sai na zane ki a gidan nan, babu wanda zai ƙwaceki, idan kun yiwa yara wannan bai dame ni ba domin na san akwai ko lokacin da baza ku iya taɓa su ba, amman taɓa ni shi ne babban kuskuren da zaki yi a cikin rayuwarki." Daga haka Mamy ta koma gurin da take zaune, ta bar Khadijah buɗe da baki.

Baba ya yi sallama ya shigo Khadijah ta fashe da kuka tana cewa.
"Wallahi ban lura bane, amman dan Allah ki yi haƙuri."

"Mai ya faru." Baba ya faɗa yana ƙarasawa gurin.

"Na taka tane ban lura ba, shi ne ta mareni duk da na bata haƙuri." Khadijah ta faɗa hawaye na zubowa.

"Dan Allah ki ringa haƙuri da yara, tun da ta baki haƙuri to ba sai ki haƙura ba." Baba ya faɗa yana jin haushin Mamy.

"Wannan ne kake cewa yarinya.?" Mamy ta faɗa cike da jin haushin mijin nasu.

"To ba yarinyar bane.?" Baba ya faɗa yana zabura kamar zai kai duka.

"Yarinyar da ko yau akai mata aure zata zauna, ita kake kira da yarinya.?" Mamy ta faɗa tana sauke girkin data ji ya fara kamawa.

"Daman an jima ana gaya mun kin tsani yara na ban yarda ba ashe da gaske ne, wallahi ba zan lamunci wannan zaluncin ba." Ya faɗa yana shiga parlourn shi.

Khadijah tayi murmushi tana cewa.
"Allah ya ƙarawa Baba lafiya da nisan kwana."

Daga haka tayi gaba tana juya jiki, Mamy dariya abin ya bata, domin lamarin mijin nasu da ƴaƴanshi ba yau ta saba gani ba, amman kullum sabon abu take gani a cikin gidan.


Mamy ta aiki Aysar ya ya karɓo kwanon abinci, Aysar ya dawo yana kuka fuska duk shedar mari.

Mamy bata ce komai ba ta zaunar dashi, ta rarrashe shi.

Ta ɗau plas mai ɗan girma a kwandon Inna ta raba abincin kamar yanda aka saba, ta ɗau plas ɗinta dana Baba ta shiga ɗaki, bayan ta ajiye kayan abincin ta fito ta tsaya a bakin ƙofar ɗakin Inna ta ce.
"Khadijah kizo ki ɗau abincin ku." Mamy taji shiru kuma gashi tana jin firan su, sau biyu tana magana jin basu amsa ba ta tafi abin ta, domin bata jure rainin wayyau.


Bayan sallar azahar Baba ya dawo gida, A'isha da Khadijah suna zaune a tsakar gida.
"Kunci abinci.?" Baba ya faɗa yana shiga ɗaki.

Khadijah tabi bayan shi.

Chapter 3

Baba ya zauna a kujera Khadijah ta zauna a ƙasa.

Mamy tayi sallama ta shigo hannunta ɗauke da babban plate mai ɗauke da plas ɗin abinci da jug ɗin ruwa ta aje.

"Khadijah ta lafiya.?" Baba ya faɗa yana tsare ta da ido.

"Yau ba a bamu abinci ba." Khadijah ta faɗa tana share hawaye.

Baba ya tsare Mamy dake zuba mishi abinci a plate, ya ce.
"Mai ya faru, kika hana su abinci.?"

"Nayi ta magana su zo su ɗau abinci, amman su kai banza dani." Mamy ta faɗa tana zama a kusa dashi.

"Ba muji kiran da tai mana ba." Khadijah ta faɗa tana share hawaye.

"Mai yasa da kika ji shiru baki ɗauki abincin kin kai musu ba.?" Baba ya faɗa yana ɗaure fuska.

"Saboda zaman su nake yi, dole in bisu da abinci ɗaki." Mamy ta faɗa cike da jin haushi.

"Wai dan Allah mai yasa bakya ƙaunar zaman lafiya ne.?" Baba ya faɗa yana tsareta da idanu Mamy tayi shiru, Baba ya kalli Khadijah dake zaune kamar munafuka.

"Jeki ɗauki abincin naku." Baba ya faɗa yana ɗaukar plate ɗin da aka zuba abinci, Khadijah ta fita tana tura baki.

Baba sai da ya gama cin abinci yasha ruwa sannan ya kalli Mamy.
"Wai dan Allah mai yasa bakya ƙaunar yaran nan.?" Baba ya faɗa cike da tausasawa.

"Yanzu kana nufin bana ƙaunar yaranka.?" Mamy ta faɗa cike da mamaki.

"Ƙwarai kuwa domin da kina ƙaunarsu baza ki barsu da yunwa ba." Baba ya faɗa yana fita a ɗakin.

"Allah ya kyauta." Mamy ta faɗa tana gyara gurin da Baba yaci abinci.

Haka zaman ya ka san ce tsakanin Mamy da su Khadijah, kullum da salon iskancin da zasu fito dashi, Mamy ko kallo basu isheta ba, idan Yusra ta fito su kama ta su daka Aysar tun da yaga hakan ya daina fitowa shi kaɗai, idan Baba ya yi magana su ce rashin kunya suke yi musu, Mamy data fahimci abin zalunci ne sai ta koma duk in da za suje zata rakasu, har toilet idan zasu shiga Mamy ke rakasu Mamy tana kawar da kai amman tana cutuwa, kuma Baba har kullum ganin laifinta yake yi akan bata ƙaunar ƴaƴanshi.

Mamy na zaune a parlour tana yan kewa Yusra ƙumba taji an yi sallama, A'isha dake zaune a tsakar gidan tana wanki ta amsa sallamar suka gaisa, sannan baƙuwar ta ce.
"Dan Allah umman Yusra tana nan.?" 

"A'a bata nan." Khadijah dake fitowa daga ɗaki ta faɗa.

"Dan Allah ko tayi nisa ne.?" Baƙuwar ta faɗa tana shirin fita.

"Mu ma bamu san inda taje ba." A'ishah ta faɗa tana hararan ta.

Baƙuwar ta juya zata fita taji muryan Mamy a bayan ta tana faɗin.
"Maman Abdul." Cak baƙuwar ta tsaya ta juyo cike da mamaki, Mamy tayi murmushi ta riƙo hannun ta suka shige ɗaki.

Mamy da baƙuwar suka zauna a two seater Yusra ta ɗibo ruwa a jug ta ajiye mata, ta duƙa har ƙasa ta gaisheta sannan ta shige bedroom.


"Amman gaskiya yaran can basu da mutunci wallahi." Maman Abdul ta faɗa tana shan ruwan da Yusra ta ajiye.

"Uhm Allah ya kyauta." Mamy ta faɗa tana kawar da maganar.

Maman Abdul ƙanwar Mamy ne uwa ɗaya uba ɗaya.

Sai dare Maman Abdul ta tafi gida bayan anyi sallahr isha'i, Baba ya dawo gida kamar yanda ya saba Mamy ta tafi room ɗin Baba.

Yana zaune yana kaɗa ƙafa cike da rashin mutunci, tayi sallama ta shiga tayi mishi barka da zuwa, Baba ko kallon gurin da take bai yi ba, domin ƙiris yake jira daman.

Mamy ta shiga toilet tayi alwala tazo ta kwanta, Baba abin yaji ya ƙara ɓata mishi rai.


"Wai dan Allah mai ke damunki ne.?" Baba ya faɗa yana hararanta.

"Abban Yusra dan Allah maine ne lafina a gidan nan.?" Mamy ta faɗa hawaye na zubowa daga cikin idanunta.

"Saboda bakya sona, domin duk wanda baya son naka ai kai ne baya so a fakaice." Baba ya faɗa still yana hararanta.

"Yanzu kuma laifin mai na yi.?" Mamy ta faɗa tana jin zuciyarta na zafi.


"Ɗazun keda ƴar uwarki kun haɗu kun zage mun yara kunci musu mutunci, wannan abin kunya ne wallahi kema fa kina da yaran, sannan har kina hana su abinci bayan kuma ubansu ya nemo abincin." Baba ya faɗa a hassale.

"Zan jure duk wani cin mutunci da cin fuska daga gareka, amman wallahi ba zan lamunci hakan daga yaranka ba, abubuwa da yawa kayi mun wanda ya dace inyi zuciya in rabu dakai, amman ban yi hakan ba a cikin ƴan uwana babu wanda ya san halin da nake ciki, ka ƙwace girkina ka bata yaranka su zageni mahaifiyarsu tayi mun kaima kazo ka ɗaura daga inda suka tsaya, to wallahi ba zan ɗauka ba yanzu shirun da nayi ba tsoro nake ji ba." Mamy ta faɗa tana shirin barin ɗakin, daman da hijjab a jikin ta.


Baba ya riƙo ta yana faɗin.
"Haka kika ce koh.?"

Mamy cike da ɓacin rai ta ce.
"Eh haka na faɗa."

"Aiko zaki tafi gidan ubanki, domin wallahi ba a haifi matar da zata hora mun yara ba." Baba ya faɗa yana shigewa toilet.


Cike da furgicin furucin daya furta Mamy tabi shi da ido har ya shige.

Mamy ta share hawayen fuskan ta sannan ta ce.
"Aiko zan bar maka gidanka kamar yanda ka faɗa."

"Idan kin tashi tafiya karki tafi mun da yarana, domin ba a kawo ki dasu ba." Baba ya faɗa daga cikin toilet.


"Daman babu inda zanje maka da yara, dole su zauna a gidan ubansu." Daga hakan ta fita, ɗakinta ta koma ta ƙwanƙwasa Yusra ta buɗe mata ƙofa ta shiga, kai tsaye bedroom ta nufa ta sauko da akwati ta shirya kayanta, sannan ta zaunar da Yusra Aysar yana ta bacci abin shi.

"Duk rintsi duk wuya ki kula da ɗan uwanki, ki zame mishi innuwa a duk inda yake." Mamy ta faɗa hawaye masu zafi na zubowa daga idonta.

"Mamy ina za kije da daddaren nan.?" Yusra ta faɗa tana hawaye.

"Yusra zama na da mahaifinki ya ƙare, zan tafi namu gidan." Mamy ta faɗa tana tusayin rayuwar da zata bar ƴaƴanta.

"Mamy dan Allah ki tafi damu." Yusra ta ce tana fashewa da kuka.

Mamy ta rarrashi Yusra har sai dai ta yi bacci, sannan ta kwantar da ita ta kwashe akwatin ta fita, ta tsaya a bakin ƙofa ta kalli yaran.
"Allah ka tsare mun yarana a duk inda suke."

Mamy ta furta tana barin ɗakin, Khadijah da A'ishah na tsaye a window suna leƙen tsakar gidan, suna hango Mamy suka ce.
"Allah ya kiyaye hanya."

Mamy tayi murmushi ta ja akwatin tana faɗin.
"Ƴaƴa mata kuke masu rayuwa a ƙarƙashin wani."

Daga haka Mamy ta fita napep ta samu ta faɗa mishi inda zai kai ta.


Sun yi tafiya mai tsawo kafin ya tsaya a bakin wani babban gida, get ɗin gidan coffee ne.


Mamy ta fito mai napep ya ciro mata akwatin, ya ajiye mata kuɗi ta ɗauko masu yawa ta miƙa mishi, mai napep yana ta zabga godiya Mamy hankalinta baya jikinta, gaba ɗaya tunaninta na gurin yaranta.

Mai gadi ya buɗe kofar ta shiga ciki ya biyota da akwatin kayanta, babban gida ne part biyu ɗaya babba ɗaya ƙarami, sai rumfar ajiye motoci.*WANI SHARRIN*

Chapter 4

Akwai motoci guda uku ajiye a rumfar, Mamy ƙaramin part ɗin ta nufa ta ƙwanƙwasa, ta jima tana ƙwanƙwasa ƙofar sannan taji alamun tafiya.

Kyakkyawar dattijiya ce ta buɗe ƙofar tana tambayar waye, tana buɗe ƙofar taci karo da Mamy tsaye da akwati.

Mamy ta rungume mahaifiyarta  tana share hawayen daya zubo mata.

Dattijiyar ta riƙo hannun ta suka shiga ciki Mamy na janye da akwatin kaya, a parlour suka zauna.

Mamy ta ɗaura kanta a jikin mahaifiyarta tana cewa.
"Hajiya dan Allah karki tambayeni komai."

Ruwa ta ɗauko mai sanyi ta miƙa wa Mamy ta ce.
"Sha ruwa kije bedroom ki kwanta."

Mamy ta shanye ruwan ta nufi ɗaya daga cikin bedrooms ɗin dake parlourn.

Bayan kwana biyu da tafiyar Mamy Yusra da Aysar, sun zama marayun ƙarfi da yaji duk wani aikin gidan yaran ke yi, gashi sun hana su zuwa makaranta, Baba kuma baya zama a gidan sai dare yake dawowa, kuskure kaɗan duka.

Gidan Ajwa Sa'idu ya dawo daga kasuwa ya samu bata nan, ya shiga part ɗin mahaifiyarshi ya ajiye ledoji guda biyu ya ce ta ɗau ɗaya ta ajiye wa Ajwa ɗaya, har zai fita mahaifiyarshi ta kira shi.
"Kaci abinci.?" Mahaifiyar shi da suke kira da Mama ta faɗa tana tsare shi da ido.

Sa'idu ya yi shiru bai ce komai ba daman magana bata dame shi ba, ganin ya yi mata shiru bai bata amsa ba yasa ta sanja tambayar ta hanyar cewa.
"Ina matar taka take."

"Daman daman." Mama ta ɗaga mishi hannu ta ce.
"Zauna in zuba maka abinci kaci."
Sa'idu ya zauna daman yunwa yake ji, Mama ta zuba mishi abinci yana ci suna fira.

Sa'idu bai tashi ba sai da aka kira sallar magrib ya yi alwala ya tafi masallaci, kuma har lokacin Ajwa bata shigo gida ba, sai da akai sallar isha'i ya shigo gidan kai tsaye ya wuce part ɗin Mama, tana zaune tana lazumi Sa'idu ya yi mata sallama ya ɗau ledar daya shigo dashi guda ɗaya ya fita.

Ajwa na zaune tana lissafin kaya Sa'idu ya yi sallama ya shigo, tayi mishi barka da zuwa tana ɗauko ruwa ta ajiye a kusa dashi.
" In zuba maka abinci.?" Ta faɗa hankalinta na gurin kayan ta.

" A'a na ƙoshi." Sa'idu ya faɗa yana ajiye mata ledar da ya shigo dashi.

"Bangane ka ƙoshi ba." Ajwa ta faɗa cike da tuhuma.

"Saboda naci abinci a gurin Mama kuma na ƙoshi, sai dai ki dafa mun Lipton domin na san babu a plask."  Sa'idu ya faɗa yana kwanciyya a saman kujera.

"Kaje Mama ta dafa maka, tunda har ta iya baka abinci to Lipton ɗin ma sai dai ta dafa maka." Ajwa ta faɗa cike da masifa.

Sa'idu ya ɗauko waya yana dannawa Ajwa haushi kamar ya kashe ta, Sa'idu yana lura da ita amman ya shareta.

Sai da suka zo kwanciyya bacci Sa'idu ya riƙo hannun Ajwa yana cewa.
"Ɗazun na dawo gida bakya nan, kuma baki gaya mun zaki fita ba."

Cike da rashin kunya ta ɗago zata fara masifa, suka haɗa ido da Sa'idu ta kau da kai tana faɗin.
"Kasuwa naje sarin kayan siyarwa, domin na gaji da zaman banza babu sana'a."

"Shi ne bani da arziki da zaki gaya mun zaki je kasuwa, sai dai ki tafi ba tare dana sani ba."
Sa'idu ya faɗa yana matse hannunta dake cikin nashi.

"Uhm nifa bana son ƙorafi wallahi." Ta faɗa tana ƙoƙarin ƙwace hannunta daga cikin nashi, ammman yaƙi bata damar hakan.

"Sau biyu kina fita ba tare da izinina ba, kuma kin san hakan babban kuskurene mace ta fita ba tare da izinin mijinta ba." Sa'idu ya faɗa yana sakin hannunta.

"Shike nan ba zan fita ba idan ya kama, sai ka dawo ka fara ƙorafi, kafi son in zauna a gida sai ka ce wata akuya." Ajwa ta faɗa tana hararan shi.

"Ajwa Ajwa Akwai sau nawa na kira sunanki.?" Sa'idu ya faɗa a hassale.

"Sau uku." Ta faɗa tana tura baki.

"Wallahi idan kika ƙara fita gidan nan bada izinina ba sai na ɓata miki rai, domin ba zan lamunci wannan gantalin ba." Yana gama faɗa ya shige bedroom ya barta zaune tana ƙananun maganganu.

Haka suka kwanta kowa ya juya wa ɗan uwanshi baya.

Washegari Sa'idu ya bayar da kuɗin cefane ya fita, Mama tayi sallama ta shigo daman jiran Sa'idu ya fita take yi.

Ajwa ta amsa sallamar ciki ciki tana hararan ta, Mama tayi kamar bata ganta ba ta samu guri ta zauna ta fara magana kamar haka.
"A matsayina na uwa wacce ta haifa ta san zafin haihuwa, zan baki shawaran da zata amfaneki." Ajwa tayi shiru tana kallon ta, Mama taci gaba da magana.
"Dan Allah ki daina fita ba tare da izinin mijinki ba, domin Sa'idu mutum ne mai tsananin kishi akan abin da yake so."

"Ƙarata kenan ya kawo gurinki!." Ajwa ta faɗa cike da mamaki.

"Ni ban san abin da ya faru tsakanin ku ba, kawai ina lura da abubuwa da suke faruwa ne, kuma bana jin daɗin hakan shi yasa na ce zan sameki idan ya fita muyi magana dake." Mama ta faɗa tana kallon Ajwa data buɗe baki tana kallon ta.

"Uhm Allah ya raba mu da munafurci." Ajwa ta faɗa tana shigewa ɗaki. 

"Lallai yarinyar nan baki da kunya daga faɗa miki gaskiya shi ne zaki kirani da munafuka, to a gurin Talatu na koyi munafurcin mara mutunci wanda bata san arziki ba, wallahi sai na sa Sa'idu ya yi mun maganinki." Mama ta faɗa tana miƙe wa.

 
"Dan Allah idan ya dawo kisa shi ya rubuta mun takardar saki, ƙarshen dai abin da zaki sashi kenan." Ajwa ta faɗa daga cikin ɗakinta.

Mama tayi ƙwafa tana fita daga part ɗin cike da haushin abin da Ajwa tayi mata.


Da rana Sa'idu ya dawo cin abinci daman kullum a gida yake cin abincin rana, Ajwa na zaune a tsakar gida tana wanke wanke.

Sa'idu ya yi sallama ya shigo Ajwa ta amsa ta cigaba da wanke wanken da take yi, ɗaki ya shiga ya zauna yana jiranta amman shiru babu Ajwa babu labarinta, da ya gaji da zaman sai ya fita tsakar gidan harta gama wanke wanken tana zaune tana danna waya.

"Inata jiranki kizo ki bani abinci amman baki shigo ba." Sa'idu ya faɗa yana ƙare mata kallo 

"Baka da labarin yanzu na daina dafa maka abinci a cikin gidan nan.?" Ajwa ta faɗa cike da rainin wayyau.


"Banganeba.?" Sa'idu ya faɗa fuska ɗauke da mamaki.

"Abin da kunnenka ya jiyo maka shi na faɗa." Ajwa ta faɗa tana shiga ɗaki.

Sa'idu zai bita Mama data ke sauraron duk abin da ya faru ta ce.
"Zo muje in zuba maka abincin kaci."

Cike da ɓacin rai Sa'idu yabi bayan Mama kamar yanda ta faɗa, shinkafa da miya ta zuba mishi.

Sa'idu ya kasa cin abincin sai juya spoon kawai yake, domin shi lamarin Ajwa abin tsoro yake bashi.

Mama data fahimci damuwa na son yin tasiri a cikin ranshi ta ringa kawo mishi labarin mahaifin shi, da kuma sauran ƴan uwanshi, a hankali Sa'idu ya cinye abincin duka ba tare da ya lura ba, kawai shafa plate ya yi yaji babu abinci Mama tana ta dariya.

"Tun da an raba girki, saura kuma a raba kwana." Ajwa da tun ɗazun ta shigo ta faɗa.

"Bangane a raba kwana ba mai kike nufi.?" Sa'idu ya faɗa yana jin kanshi na sarawa.

"Jiya ta fanshe ni ta girka maka abinci yauma ta ƙara girka maka abincin, mai ya yi saura da ya wuce a raba kwanan girki a tsakanin mu." Ajwa na gama faɗar hakan Sa'idu ya wanke ta da mari guda uku, yana shirin ƙarawa Mama ta riƙo shi tana yi mishi tsawa.

Ajwa ta fashe da kuka ta fita tana cewa.
"Wallahi tun da ka mareni to ka mari aurenka, domin wallahi na gama zaman aure dakai."

Ajwa ta janyo babban akwati ta haɗa kaya ta nufo gidansu, lokacin Yusra da Aysar na wanke wanke a tsakar gidan.

Chapter 5

Ajwa tana shigowa a daidai Aysar ya miƙe zai ɗibo ruwa, ta ture shi ya faɗi  a kai rashin saa ya faɗi akan hannunshi, hannun sai da ya yi ƙara.

Da sauri Yusra ta miƙe tana kuka ta zura da gudu zuwa room ɗin Baba.

Ajwa tayi tsaki ta shiga room ɗin Inna ko sallama, Baba ya fito Yusra na bin bayan shi.

Aysar na kwance yana kuka Baba ya ɗaga shi, ƙarshe dai sai da aka kai Aysar gurin mai ɗaurin karaya.

Aysar sai da ya suma saboda azaba Yusra sai kuka take yi, bayan an gama ɗaurin hannun Baba ya dawo dashi gida.

Baba ya tambayi Yusra garin yaya hakan ta faru.
"Aunty AJ ne ta ture shi ya faɗi." Yusra ta faɗa a tsorace.

Baba ya tashi rai a ɓace ya nufi ɗakin Inna, yana sallama ya fara faɗa kamar zai haɗa su ya dake su.
"Wannan zaluncin har ina, daga zuwanki gida kin kama yaro kin karya shi saboda mugunta." Baba ya faɗa cike da takaici.
Dukanninsu babu wanda ya motsa ballantana ya yi magana.

"Kuma kizo ki gaya mun abin da ya kawo ki gida, bayan ko wata ɗaya ba kiyi a gidan miji ba." Cewar Baba yana fita daga ɗakin.

Ajwa durƙushe a gaban Baba tana kuka.
"Wallahi idan baki gaya mun abin da ya haɗaki da mijinki ba, sai na ɓata miki rai a gidan nan, mutum ya girma amman har yanzu babu hankali, daga zuwanki gidan ma sai da ya san kin dawo saboda masifarki." Baba ya faɗa yana jin kamar ya rufe ta da duka.

Ajwa ta buɗe baki zata yi magana Baba ya ɗaga mata hannu yana faɗin.
"Ki tabbata duk abin da zaki faɗa babu ƙarya a ciki, domin kin sanni kamar yunwar cikin."

Ajwa ta faɗa mishi yanda suka yi da Sa'idu sannan ta ce.
"Mahaifiyarsa take zuga shi duk abin da yake yi, kuma bata son a faɗi laifinsa."

"Inalillahi wa'inna ilaihir raji'un." Abin da Baba yake ta maimaita wa kenan, domin yama rasa abin da zai ce mata.

Baba ya yi mata nuni da ƙofar fita yana shiga toilet, shi wallahi masifar Ajwa ta fara isar shi, yarinya kamar rainon sheɗan.

Washegari Baba yaje ya samu ƴan uwanshi da maganar Ajwa, domin suje gidansu Sa'idu biko, sun ajiye magana zasu je bayan sallar la'asar Baba daga nan gidansu Mamy ya wuce.

Mai gadi ya shigar dashi parlourn gidan bisa umarnin Hajiya,  Baba yana zaune kamar munafuki ya nata raba ido.

Mamy tayi sallama ta shigo Baba ya zuba mata ido cike da kewarta, Mamy ta gaishe shi bayan ta zauna ta ɗaure fuska.

"Dan Allah ki manta da abin da ya faru ki dawo ɗakin ki, ko domin yaranki." Baba ya faɗa yana yin fuskar tausayi.

"Daman da yara kowa yake fakewa domin ya cutar da kai, to wallahi ni har cikin zuciyata na haƙura da zaman aure dakai, yara kuma Allah zai raya su a gidan ubansu." Mamy ta faɗa tana shirin barin parlourn.

Baba ya yi saurin cewa.
" Wallahi idan babu ke yaran nan ba za su iya rayuwa ba, dan Allah kar ki yanke musu jin daɗi."

"Wallahi sai dai su mutu ko kuma ni in mutu, akan dai in koma gidanka in cigaba da rayuwa, dan Allah ka tashi ka tafi kawai domin babu sasanci a tsakanin mu, zaman aure ya haɗa mu da kai kuma yanzu babu wannan auren, to ka bari muyi rabuwar mutunci." Mamy ta faɗa tana barin parlourn.

" Yanzu haka Aysar ya karye a hannu, Yusra kuma ba zata iya jinyar karaya ba." Baba ya faɗa cike da yaƙinin Mamy zata sauko, amman sai yaji tana faɗin.
"Ka kawo mun shi, in yi jinyarsa a nan idan ya warke sai ya koma gida." Mamy ta shige bedroom tana fashewa da kuka, tayi kewar yaranta kuma tana muradin ganinsu, amman bata buƙatar cigaba da zaman aure da ubansu.

"Ki zauna kiyi tunani akan goben ƴaƴanki." Hajiya ta faɗa tana miƙa mata ruwa mai sanyi.

"Tsawon lokacin nan ban taɓa zuwa na gaya muku, halin da nake ciki ba Hajiya dan Allah karku ce dole sai na koma gidan shi." Mamy ta faɗa tana dafe kai.

"Wallahi ba zan taɓa yi miki dole ba, amman ina son ki zauna da kanki kiyi tunanin makomar rayuwar ƴaƴanki, kafin ki yanke hukunci kiyi tunanin yanda goben yaran zata kasance." Hajiya ta faɗa tana fita daga room ɗin.

Baba ya koma cike da damuwa domin bai taɓa tunanin Mamy zata ƙi amincewa ba, amman ya yi alƙawarin wallahi duk inda zasu je sai dai suje amman ba zai taɓa sakin taba.

Yana shiga gidan ya ƙara cin karo da wani sabon tashin hankalin, Ajwa ne take ta dukan Yusra ƴan uwanta na ƙara zuga ta.

Ganin basu lura da tsayuwar shi ba kuma tana cigaba da dukanta, ya yi gyaran murya.

    Da sauri ta yar da bulalar tana sosa kai Baba ya miƙar da Yusra yana share mata jikinta, Baba ya kalli bakin Yusra da ya fashe yana jini, ruwa ya ɗauka ya wanke mata bakin suka nufi ɗakin Mamy.

Aysar na ganin Yusra ya fashe da kuka yana faɗin.
"Ni dai ki kaini gurin Mamy na."

Baba ya zauna a tsakiyar su yana rarrashin su, shima lamarin gidan nan wallahi ya fara isar shi, mafita kawai yake nema domin ya gaji.

Sai da ya tabbatar da sunyi shiru sannan ya tambaye su ko sunci abinci, Yusra ta faɗa mishi basu ci komai ba tun safe.

   Baba yaji damuwar shi ta ƙara zama sabuwa, domin shi bai da labarin duk abin da yake faruwa.

Cike da dubara ya ringa tambayar yaran duk abin da ke faruwa a gidan, Aysar ya faɗa mishi komai, Baba jin irin abubuwan da yaran ke fuskanta yasa shi jin ƙwarin gwiwar mayar da Mamy ɗakin ta, ko ba dan komai yaran suna buƙatar kulawarta.

Baba ya fita ɗakin ya tsaya a tsakar gida yana kiran yaran gaba ɗaya.

Chapter 6

Ɗaya bayan ɗaya suka fito suna duƙar da kai, Baba ya kalli Ajwa ya ce.
"Ki shirya anjima zaki koma ɗakin ki."
Ta turo baki tana ɓata fuska  ya yi kamar bai ganta ba, domin yanda yake ji wallahi zai iya zane ta saboda haushinta yake ji.

"Duk cikin ku babu wanda aka taɓa yiwa horan yunwa a gidan nan, amman shi ne zaku ringa hora ƙananun yara da yunwa koh.? Saboda kun zama mugaye marasu tausayi, to daga yau ba zan ƙara ɗaukar wannan iskancin ba, idan kuma kun ƙi ji wallahi zan ɗauki mummunar mataki akan ku." Ta inda yake shiga bata nan yake fita ba.

Daga ƙarshe ya jefa musu dubu ɗaya yana umartar su.
"A dafa mun macaroni da kifi yanzu." Yana gama faɗa ya bar gidan gaba ɗaya.

Ajwa ta riƙe baki tana cewa.
"Yaushe Baba ya zama hakan.?"

"Tun bayan tafiyar Inna." A'isha ta faɗa tana ɗaukar dubu ɗayan.

Suka dafa macaronin gaba ɗaya gida, saboda ba zasu iya tambayar shi kuɗin cefane ba.

A ɗan ƙaramin roba suka zubawa Yusra da ƙaninta.


 Yusra ta fito tana raɓe raɓe Ajwa ta janyo ta.
"Shegiyya mai baƙin hali irin na uwarta." ta faɗa tana hararan ta, ita fa a rayuwar ta wallahi ta tsani wannan yarinyar.

Sai da ta gama zaginta sannan ta miƙa nuna mata robobin abincin su tana faɗin.
"Dangin mayu ɗauka kar ku cinye mu ɗanye." 

"Sai dai ko ubanki shi ne dangin mayun." Baba ya faɗa yana shigowa gidan.

Yusra ta ɗau abincin ya kirata ya kalli ɗan abincin dake roban, ƙwafa ya yi yana shiga ɗakin shi.

Yusra data kusa shiga ɗakinsu Ajwa ta dakatar da ita tana faɗin.
"Dan ubanki zoki ɗauki abincin nan ki kai mishi." Ta ta dawo ta ɗau flask ɗin ta shiga ɗakin haɗe da sallama.

Baba ya ƙirƙiro murmushi yana tambayarta jikin Aysar, tayi murmushi tana cewa.
 "Da sauƙi." ta ajiye ta flask ta fita.

Abincin su ta ɗauka ta shiga ɗaki Aysar yana kallon ɗan abincin ya fashe da kuka,  ta ƙara mishi da nata sannan ya yi shiru, ta zuba mishi ido tana tuna maganar da Mamy ta gaya mata ranar da zata bar gidan,  taji an dafa ta.
"Haba yarinyar kirki tunanin mai kike yi inata  sallama ko motsi baki yi ba Aysar nata miki surutu kin yi banza dashi."

"Baba dan Allah ka kaimu gurin Mamy, ko kuma ka ce mata ta dawo." Yusra ta faɗa tana fashewa da kuka.

"Ko ɗazun naje gidan Mamyn kuma ta ce tana nan dawo in sha Allah." Bayan ya faɗi maganar ya kau da kai.

Sai da ya tabbatar sunyi shiru sannan ya ajiye musu flask ɗin abincin shi, Yusra ta ɗauko babban plate ta zuba musu abincin rabi, suka zauna suna ci Baba yana bawa Aysar a baki.

Hannu baka hannu ƙwarya haka ta ringa cin abincin, daga ƙarshe Baba ya cire hannunshi ya zubawa Yusra ido.

Kaɗan suka rage abincin Baba ya rufe ya ajiye ta gyara gurin Yusra.
"Kuje kuyi alwala kuyi sallah zan tafi masallaci, sannan ku rufe ƙofa idan na dawo zanyi magana sai ku buɗe." Baba ya ce  yana fita daga ɗakin.

Bayan an idar da sallah ƴan uwan Baba suka kira shi a waya suka sanar dashi suna jiranshi a gida.

A zaure Baba ya gansu suna tsaye.
"Ya baku shiga gidan ba kuka tsaya a waje?."

Baba ya faɗa cike da mamaki.
"Daman akwai mutane a gidan.?" 

Isiya ya faɗa cike da mamaki, Baba jin hakan  bai ƙara cewa komai ba ya shiga gidan suka bishi a baya.

Bayan sun zazzauna suka faɗa mishi abin da ya faru, bayan sunje gidan iyayen Sa'idu.

"Yanzu babu yanda za a ɓullowa lamarin.?" Baba ya faɗa yana jin tashin hankalin sa na ƙaru, domin wallahi zaman Ajwa a gidan shi babu alkhairi.

"Duk yanda zamu shawo lamarin abin yaƙi domin mahaifiyar Sa'idu ta ɗauki zafi sosai, maganar gaskiya dole ne su ɗau zafi da lamarin, yarinya sai ka ce ana kaɗata da ruwan hanji." Isiya ya faɗa cike da takaici,
Baba dai ya yi shiru yana sauraron su.

Haka dai suka tafi babu wata magana mai daɗi, domin dai mahaifiyar Sa'idu ta ce lallai sai sun ko yawa ƴarsu hankali sannan zata cigaba da zaman aure da Sa'idu.

Ajwa duniya sabuwa ta buɗe da zaran Baba ya fita kasuwa zata fice maƙota, sai lokacin data san yana gab da shigowa gida take dawowa.

Hajiya ta turo ƴaƴanta su duba Aysar da jiki, lokacin da za su tafi yaran suka fashe da kuka suna roƙonsu dan Allah su tafi dasu,  Baba yana kasuwa Hajiya ta kira shi ta faɗa mishi yanda ake ciki, sannan ta roƙi alfarmar ya barsu su zo suga mahaifiyarsu ƙila idan ta gansu hankalinta ya dawo jikinta.

Baba ya yi na'am da maganar surukar shi, suka haɗawa yaran kaya suka kulle ƙofar suka tafi dasu.

Lokacin da Mamy taga yanda yaran suka koma, kuka ta ringa yi domin gaba ɗaya sun fita hayyacinsu, lokacin l'''da suka zo cin abinci taga yanda suke ci kamar mayunwata, bata iya zama a gurin ba ɗaki ta koma.

Hajiya ta ɗibo abinci ta biyota dashi, sai da ta tabbatar taci abincin ta ƙoshi sannan ta ce.
"Kinga makomar rayuwar ƴaƴanki, kinga abin da nake ta gaya miki koh,? Bana matsa miki bane amman ina son ki gane gaskiya, duk lalacewar zubar ɗaki wallahi yafi waje."   

Hajiya harta  kai bakin ƙofa sannan ta tsaya.
"Idan kin zaɓi ki zubar da rayuwar yaranki, to shi kuma wanda bai zo duniyar ba yaya makomar tashi rayuwar." Hajiya ta faɗa tana janyo mata ƙofar .

Mamy a zabure ta miƙa tana maimaita zancen ƙarshe da taji Hajiya ta faɗa.

Tashin hankali wanda ba a saka mishi rana, shin mai Hajiya take nufi da wannan zancen, shine abin da Mamy take mai maitawa.

"Inalillahi wa'inna ilaihir raji'un, ba dai ciki bane a jikina." Mamy ta faɗa tana tuna last period ɗinta.

Chapter 7

Mamy ta dafe ciki tana jin zuciyarta kamar zata fashe, Hajiya ba zata fahimci irin rayuwar da take fuskanta a gidan aurenta ba, kuma ba zata iya faɗa musu halin da take ciki ba, koba komai shiɗin uban ƴaƴanta ne.

Ganin tunanin babu mafita ta fita ta aiki yarinyar dake musu wanke wanke, ta siyo mata PT.

Ba a jima ba ta dawo da aiken da akai mata Mamy ta karɓa ta shiga toilet, tabbas ya nuna mata jan layi, amman bata yarda ba.

Haka ta yini cike da fargaba da tashin hankali, bayan kwana biyu ta shirya ta tafi hospital gwajin farko ciki ya bayyana a jikinta watan shi huɗu, hankali tashe ta dawo gida domin ta san komawarta gidan Abban Yusra ya zama dole.

Tana shiga parlour ta fashe da kuka tana ɗaura kanta a jikin Hajiya, Isma'il babban yayansu ya karɓi takardar hannunta, ita dai Hajiya tana zaune tana murmushi domin ta fahimci dalilin kukan.

Yusra ta shigo parlourn bakinta ɗauke da sallama Mamy tayi saurin share hawayen fuskarta  tana murmushin da yafi kuka ciwo, Hajiya ta umarce ta su shiga daga ciki za suyi magana da Isma'il.

Bayan kwana uku da ƙyar Mamy ta koma ɗakinta, Hajiya ta siya mata fridge da keken ɗinki Isma'il ya yi alƙawarin sanja mata kayan ɗaki, a ranar data koma Baba ya tasa Ajwa a gaba ya rakata gidan mijinta, domin ya san in dai ya barta a gidan to wallahi za a samu matsala domin Mamy bata ɗaukar iskanci, akwai lokacin data zagi Mamy ta kamata ta zane ta aka ringa rikici da ƙyar ya shawo kan matsalan.

Daƙyar mahaifiyar Sa'idu ta haƙura shima wallahi saboda ganin idon Baba ne, ko mutuwa na kunyar ɗa da mahaifi, Ajwa ta duƙa ta nemi gafararta kamar yanda ya umarce ta.

Bayan ta bata haƙuri ya tasata har ɗakinta yana rarrashinta, domin Ajwa sai rarrashi bata jin faɗa hasalima idan kayi mata faɗa akan abu gobe sai tayi wanda ya fishi, tayi mishi alƙawarin zaman lafiya da mijinta yaji daɗi sosai yana ta saka mata albarka.

Koda ya bar gidan Ajwa gurin ƴan uwanshi ya nufa ya faɗa musu abin da ya faru har tafiyar Mamy gida, suka ringa mishi faɗa suna nuna mishi kuskuren shi, sun jima suna fira sai da akai sallar magrib da isha'i sannan ya nufo gida.

Ya leƙa bedroom ɗin Inna suna zaune suna cin abinci, ya fita ya leƙa Mamy tana zaune tana karatun Qur'ani Yusra na rubutu Aysar na game, ya shigo ya zauna kusa da yaran  suna  fira Mamy ta yi addu'o'i ta shafa.

Ba a jima ba yaran su kai bacci ta ɗau Aysar ta shiga dashi Baba ya ɗau Yusra ya bita, bayan sun kwantar dasu Mamy ta zauna tana shafa cream daman wanka ta fito, yana tsaye yana musu addu'a yaji ƙamshi mai daɗi yana ratsa zuciyarsa, ko kafin ya juyo Mamy ta hau gadon ta kwanta a gefen su.

"Banganeba." Ya faɗa cike da mamaki.

  Tayi kamar bata ji abin da ya faɗa ba ta janyo blanket ta rufe musu jiki tana addu'ar bacci.

"Dan Allah kar muyi haka dake haba matar kirki, matar aljanna." Sai dai kuma har ya gama magana bata motsa ba, ganin hakan ya nufo hanyar fita daga room ɗin yana cewa.
"Ki dafa mun Lipton yanzu ki kawo mun." Ya faɗa yana fita da sauri,  Mamy ta dafe kai cike da takaici ta gyara kwanciya tana ƙara rufe jikinta.

Kamar ba zata tashi ba ta miƙe tana tsaki tana cewa.
" Ni wallahi bana son damu, baccin ma baza a bari mutum ya yi cikin kwanciyar hankali ba."

Ta haɗa Lipton kamar yanda ta san yana buƙata, ta ɗauko hijjab ta ɗaura a saman sleeping dress ɗin jikinta, kofar ta kulle ta nufi room ɗin Baba.

Yana ganin shigowar ta ya karɓi cup ɗin hannunta yana jin ƙaunarta na ƙara ratsa sassan jikin shi, ganin tana shirin juyawa ya riƙo hannunta ya zaunar da ita, ya fara magana cike da rarrashi da kulawa.

"Ni dai ban san ta inda zan fara ba, domin na san ni mai laifine a gurinki, dan Allah dan Annabi kiyi haƙuri karki ce komai, kuma in sha Allah daga wannan lokacin hakan ba zai ƙara faruwa ba." 
Gaba ɗaya ya riga ya ɗaureta da jijiyoyin jikinta, ba dan ta amince da hakan ba ta nuna mishi komai ya riga ya wuce, Mamy a ɗakin ta kwana.

Bayan sati ɗaya da dawowar Mamy suna zaune lafiya da mijinta, daidai gwargwado tana kawar da kai a lamarin yaran shi kuma hakan ya yi mishi daɗi sosai, sai dai kuma a ranar Inna ta dawo satin ta uku a can.

Yaran sun yi murna sosai ganin mahaifiayarsu, bayan ta huta taci abinci suka fara bata labarin abin da ya faru, tunda suka fara magana take murmushi har suka gama, Mamy tayi sallama ta tsaya daga bakin kofa suka gaisa da Inna tayi mata ya gajiyar hanya, daga haka ta koma ɗakinta Inna ta bita da kallo cike da tuhuma.

Da daddare Baba ya dawo gida cike da farin ciki, amman ganin Inna a tsakar gida yasa yaji gabansa ya faɗi, Inalillahi wa'inna ilaihir raji'un haka yake ta mai mai tawa har ya samu natsuwa.

Ina tayi dariya tana yi mishi barka da zuwa ta amshi ledar hannunshi ta nufi room ɗin shi, Baba ya saki baki da hanci yana kallon ikon Allah.

Ɗagowar da zai yi suka haɗa ido da Mamy dake fitowa daga toilet, daman akwai hutar nepa, tayi murmushi tana wucewa ta gabanshi, ƙamshin turaren ta ya yi mishi sallama ya lumshe ido cike da muradin matarsa, sai dai kuma ya san hakan ba abu ne wanda zai yiwu ba.

Ganin tsayuwar ba zata fishe shi ba ya nufi room ɗin shi yana waigen Mamy data jima da shiga ɗaki.

Inna tana zaune tana kallo a TV ya yi sallama ya shigo, yana shigowa tayi mishi barka da zuwa sannan ta ce.
"Na haɗa maka zoɓo irin wanda kafi so." Tana gama faɗa ta fita.

Baba ya juye ruwan flask ɗinshi ya yi wanka, har ya gama ya fito Inna bata shigo ba ya samu kaya marasu nauyi yasa ya zauna yana ƙure gudun fanka, lokacin zafi ne kuma baya son zafi ko kaɗan.

Inna tayi sallama ta shigo hannunta ɗauke da plate, ta ajiye cups ne guda biyu a saman plate ɗin Baba yana ganin zoɓob yaji yana sha'awar yasha, Inna ta miƙa mishi guda ɗaya tana shirin zama ya tambayeta abinci.

Ta ɓata rai tana cewa.
"Abinci kuma, koka manta yau na dawo garin.?" 

"Tunda baki dafa abincin ba kije ki kiramun wanda take da girki ta bani abinci." Ya faɗa yana ajiye cup ɗin.

Cike da takaici da baƙin ciki Inna ta fara magana.
"Wannan ai cin fuska ne da tozarci, ta yaya zaka ce inje in karɓo maka abinci bayan kuma na karɓi girki."

"Ikon Allah." Baba ya faɗa cike da mamaki.

"Wallahi babu abincin da zanje in karɓo maka, kuma dole a rama mun kwana bakwai ɗin dana ƙara." 

"Wai dan Allah Talatu kina da hankali.?"

"A'a ban dashi sai dai ka bani naka." Baba ya fita daga ɗakin Inna tayi ƙwafa tana cewa.
"Wallahi duk inda zaka je zaka dawo ka same ni."

Room ɗin Mamy ya nufa ya ƙwanƙwasa yana faɗin.
"Raliya." Mamy jin muryanshi ta buɗe ƙofar daman tana zaune ne tana karatun Qur'ani.

"Akwai abinci ki bani.?" Baba ya faɗa yana zama a kujera.


"Eh akwai." Ta faɗa tana janyo flask ɗin abincin shi, daman tayi girkin gaba ɗaya na gidane sai bayan ta gama girkin ta fahimci nufin Inna shi ya sa ma bata kai mishi abincin ba.


Ta zuba mishi shinkafa da miya ta buɗe fridge ta ciro jug mai ɗauke da zoɓo, Baba ya yi bismillah yana cika bakin shi da abinci, ya kusa cinyewa suka ji an daki ƙofar da ƙarfi kamar za a karya.





Ta Batulu ce...................... ✍️*WANI SHARRIN*
(Mutum yake nemowa kansa)




Channel 👇 



https://whatsapp.com/channel/0029Vb6Kd5SFnSz8T3XpQ22g




*JAJIRTATTU WRITER'S ASSOCIATION (J.W.A)*


   *TEAM JAJIRTATTUN MARUBUTA*


Wannan page ɗin sadaukarwa ne ga duk mahaifiyar dake son farin cikin ƴaƴanta.


*ALLAHUMMA SALLI ALA SAYYADINA MUHAMMAD WASSALIM* 


Written by ✍️ 
Sa'adatu Ta Batulu 
(Jagabar Jajirtattu)


Chapter 8

Inna tana shigowa ta cakumi hijjab ɗin jikin Mamy tana cewa.
"Wannan wani irin cin amana ne, ranar girkina kin tasa miji a gaba kina bashi abinci, ko gidan ku ba a kaiki islamiyya bane."

"Ai kowa ya kalleni ya kalleki ya san wacece ba taje islamiyya ba a cikin mu, ko kin manta ilimi baya ɓuya a duk inda yake." Mamy ta faɗa tana ƙwace jikinta.

Baba yana zaune yana cin abincin shi.
"Mai dattin hula bai yi karatu ba ballantana mai dattin ɗan kwalli." Inna ta faɗa kamar zata kai mata duka.

"Shi ya sa mai dattin hulan ya ƙare a karen ɗan siyasa." Faɗin Mamy tana shirin barin gurin, Inna jin cin mutuncin data faɗa yasa ta kai mata mari, kafin ta sauke hannu Mamy ta mayar mata da mari biyu.

Baba da ya gama cin abinci da sauri ya miƙe, ya kamo Inna ya fita da ita Mamy tayi tsaki tana rufe ƙofar ɗakin ta.

Inna cike da mamaki take bin shi da kallo har suka shiga ɗakin shi.
"Haba dan Allah Talatu nazo ki bani abinci kin hana, naje an bani abincin kin zo kin fara ɓarnar hali kamar yanda kika saba, wai dan Allah sai yaushe zaki yi hankali.?"

"Sai ranar daka zama na miji mai gaskiya da adalci." Ta faɗa tana fita daga ɗakin.

Baba ya yi shirin bacci ya kwanta ya bar ɗakin a buɗe domin ya san halin Inna komun dare sai ta dawo.

Inna sai da ta gama gayawa yaranta abin da ya faru, sannan ta dawo ɗakin Baba ta kwanta.

Washegari daman kowa tana yin abin karyawane ita da ƴaƴanta, idan ranar girkin tane zata yi da miji.

Yusra da Aysar sun dawo daga hadda suna shigowa, Zainab ta kama su ta zane Yusra Aysar na ganin haka ya zura da gudu har yana cin tuntuɓe, Mamy na toilet tana wanka, taji ihun Yusra ta ɗauko zani ta ɗaura ta fito a daidai Zainab ta kai mata duka a baya taji an riƙe hannun an murɗe, ta saka ihu tana kururuwa.

"Wallahi wallahi duk ranar da hannunki ya ƙara kai wa jikin ƴaƴana sai na yi miki mugun duka." Mamy ta ce tana yarfar da hannun, ta riƙo ƴarta suka nufi ɗaki.


"Wannan wani irin zalunci ne? Ko dan kinga basa ramawa idan kika dake su shi yasa kike yawan kai hannu jikin su." Mamy bata saurari zan cen da Inna take yi ba ta shige ɗaki wankan da bata ƙarasa ba kenan.


Kamar yanda Inna ta faɗa a rama mata kwana bakwai ɗin data ƙara, sai da aka rama mata sannan aka zauna lafiya, Mamy ta samu Baba da maganar tana son ta kira ma'aikata su fitar mata da toilet a cikin bedroom ɗin ta, ya yi shiru bai ce komai ba har ta gama magana ta fita.

Bayan kwana biyu da maganar Baba ya ɗauko ma'aikata, daman gidan akwai fili sosai aka shigo da filin bayan ɗakin Mamy aka fitar mata da toilet, sannan aka gina mata ɗan ƙaramin kitchen.


Bayan an gama itama Inna aka yi mata kamar yanda na Mamy yake, amman bai gina mata da kitchen ba ya ce ta ɗauki na tsakar gidan ta ringa amfani dashi, babu hayaniyya ko tashin hankali Inna ta amince domin kitchen ɗin tsakar gidan babbane.


Bayan wata biyu cikin Mamy ya shiga wata na shida, Inna ta shiga tashin hankali lokacin data yi ido biyu da cikin, kuma tun daga lokacin ta fara neman hanyar da zata illata Mamy.

Ajwa zaman dai Alhamdulillahi ammanfa maganar yawo bata daina ba, duk da cewar ba kullum take fita ba amman wani lokacin yana fita take ficewa, Mama tun tana magana ta kawo ido ta zuba mata, domin tana yin magana akan ɗanta komai yake ƙarewa.


Yau da sassafe Sa'idu ya fita Ajwa data ke jiran fitarshi itama ta fice, bai jima da fita ba ya dawo gida yana dafe kai, yana kallon ƙofar ɗakin yaga alamun ta fita cike da mamaki yake ƙara kallon ƙofar da kyau.

Da ya gaji da tsayuwa ya zauna a bakin ƙofa yana sauke numfashi a hankali, Mama data ji motsin shigowar shi ta nufo gurin tana tambayar shi ko lafiya.


Sa'idu ya ɗago jajayen idanunshi ya zuba wa Mama ido, da sauri ta riƙo hannun shi tana tambayar shi bai da lafiya ne Sa'idu ya kasa magana.


Ta taimaka mishi ya miƙe ta nufi part ɗin ta dashi, a saman doguwar kujera ta kwantar dashi ta ɗauko ƙaramin roba da ruwa a ciki, ta samu ɗan kwallin kayanta ta tsoma ta ringa matsa mishi a saman kai, a hankali ya ringa sauke ajiyar zuciya.

Sai da taga ya fara dawowa cikin hayyacin shi, sannan ta zubo mishi faten dankalin turawa ɗan kaɗan yasha ya kau da kai, maganin zazzaɓi ta ɗauko ta bashi yasha bai jima ba ya yi bacci.

Sa'idu sai azahar ya farka lokacin babu zazzaɓin sai dai rashin ƙarfi, a toilet ɗin parlourn ya yi alwala Mama ta shimfiɗa mishi darduma ya yi sallah.

Har bayan sallar magrib Sa'idu yana tare da Mama, kuma sai a lokacin Ajwa ta dawo shima dan tana tsoran Sa'idu ya riga ta dawowa ne.


Kuskus ta dafa daman tana da miya tayi wanka ta zauna tana jiran Sa'idu, har bayan sallar isha'i bai dawo ba cike da mamaki take duba lokaci domin ta san bai saba kaiwa dare a waje ba.

Data ga ƙarfe goma daidai ta miƙe ta nufi part ɗin Mama cike da tunanin yanda zata kasance tsakanin su.

Da takalmin Sa'idu ta fara cin karo a bakin ƙofa, Ajwa ta lallaɓa ta cire takalmi ta leƙa window ɗin parlourn Sa'idu yana kwance yana bacci a saman kujera Inna tana zaune a saman darduma tana lazumi.

Tayi ƙwafa tana fita daga part ɗin tana shiga ɗaki ta kulle tayi kwanciyar ta, Sa'idu bai farka ba sai sha biyu saura ya miƙe yana salati.


"Ya kake jin kan naka yanzu.?"  Inna dake zaune saman darduma ta faɗa.

Sa'idu ya ce.
"Da sauƙi sosai."

 "Ka tafi part ɗin ku idan Allah ya kaimu inada magana da kai." Mama ta ce tana mayar da hankalinta gurin Qur'anin dake gefenta.

"Allah ya tashe mu lafiya." Sa'idu ya faɗa yana fita daga ɗakin.

Sa'idu ya jima a bakin ƙofa yana ƙwanƙwasawa amman shiru, ya kira wayarta yaji a kashe kuma yana tsoran ya buga da ƙarfi kar Mama taji, ganin babu mafita yasa ya fara kiran sunan Ajwa, tana jinshi tayi banza dashi sai da ya kusa yin awa ɗaya a tsaye sannan yaji maganarta tana cewa.
"Dan Allah baku ji kunyar kanku ba, ace mutum da matarsa amman kin hana shi zuwa wajenta, saboda shegen sa ido da gulma."

Sa'idu ya ce.
"Ajwa na rantse da Allah idan baki bar wannan maganar ba na shigo sai ranki ya yi mugun ɓaci." Ya faɗa yana jin kamar ya kamata ya yi mata mugun duka.

"Ƙofa dai ba zan buɗe ba, wallahi sai dai ka koma ka kwanta a can." Ta faɗa tana komawa bedroom.


Sa'idu ya dafe kai cike da takaici, da sauri ya dafa aljihun shi makullayen shagon shi ya ciro daman akwai na ɗakin a ciki, kuma yaga alamun ta kulle da key ne ta ciki.


Yana gwadawa ƙofar ta buɗe ya faɗa ɗakin a fusace.


Free pages sun kusa ƙarewa.

Chapter 9

Ajwa tana kwance taji Sa'idu ya faɗo ɗakin da sauri ta manne ƙarshen gado jikinta na rawa, ganin bai ganta a parlour ba yasa ya shiga bedroom ɗin a can ƙarshen gado ya hangota.

Ganin yanda jikinta yake rawa yasa shi runtse ido yana cije baki, Ajwa ta firgita da yanda ta ganshi duk da cewar idan ran shi ya ɓaci daman hakan yana faruwa.

Ganin idon sa a rufe yasa ta lallaɓa ta fice a ɗakin, Sa'idu yaji fitar ta kuma bai hanata ba domin idan ya ce zai yi magana wallahi zai iya karyata ba tare da ya sani ba.

Bai ƙara bi ta kanta ba sai da yayi wanka ya shirya kwanciyar bacci, ya kira wayarta bata ɗaga ba kuma ya san tana ganin kiran, ya miƙe ya nufi bedroom ɗin da yake da ya ƙinin tana ciki, yana turawa ya ƙofar ya buɗe domin ta san kota kulle sai ya buɗe.

Tana kwance tana chart taji motsin shi da sauri ta kifa wayar ta rufe ido, ya zauna kusa da ita yana kiran sunanta.

Ganin zata ɓata mishi lokaci yasa ya fara abin da ya kawo shi, Ajwa da sauri ta miƙe tana ture shi cike da masifa.

Dambe iya dambe suka ci da Sa'idu kafin yasa mata ƙarfi ya danneta, ya gama abin da zaiyi ya tashi ya fita Ajwa na kwance tana tsine mishi, haka zaman nasu ya cigaba da kasancewa kullum cikin yawo take idan yayi magana ta ce kasuwanci take yi.

Inna ta sanja salo duk lokacin da taga Mamy ta fito zata shiga toilet ko ɗakin Baba, sai tazo da sauri ta bangajeta ta wuce wani lokacin tana zaune a parlour zata ji an watso mata ruwa ko kuma a turo mata da shara, idan tayi magana masifa domin Baba yanzu sai abin da Inna ta ce yake yi.

Bayan sallar azahar dukkan su suna zaune suna fira a tsakar gida, Inna ta kalle su ta ce.
"Ina son kuje gidan Tani kuja mata kunne, idan kuma taƙi ji kuyi mata kashedi yanda zata fahimta." Zainab ta riga su miƙewa ta ɗauko musu hijjabai suka fita Inna tana faɗin.
"Wallahi ku tabbatar kun nuna mata cewar ku jinin Talatu ce." Mamy na zaune a bakin ƙofar ɗakin ta, ta miƙe tana cewa.
"Allah ya kyauta." Inna daman jiran ƙiriss take yi ta fara masifa tana zage zage, Mamy ta janyo net ɗin ta rufe ta ciki.

Inna tana cigaba da masifa bakinta har kumfa yake yi, Zainab ta shigo ta zauna Inna tana shirin tambayarta sauran suka shigo, bayan sun zauna suka bata labarin abin da ya faru Inna ta kwashe da dariya suka tafa da yaran cike da alfahari.

Abin da ya faru bayan sunje gidan Tani cike da rashin kunya Zainab ta fara magana.
"Ke baƙar munafuka algunguma tsohuwar ala wadai, wallahi idan kika ƙara shiga sabgar uwar mu sai mun naɗa miki dukan da sai kin kusa zuwa lahira, tsohuwar kawai wacce bata kama girmanta." Kowanne da cin mutuncin da yayi mata, Asabe jikan Tani dake bacci ta fito tana mayar musu da amsa, suka haɗu su kai mata duka sai da suka ga bata motsi sannan suka fita Zainab ta lakace wa Tani hanci A'isha ta dungureta.

Inna sai da tayi rawa saboda murna Mamy tana bedroom bata san waina da ake soyawa ba, daddare Baba ya dawo gida daman girkin Mamy ne ta gama komai ta nufi ɗakin shi Inna na zaune tana kallo Baba yana cin abinci, Mamy ranta ya ɓaci domin idan ita ce wallahi babu zaman lafiya, amman haka ta daure tayi sallama ta shiga toilet.

Bayan ta fito daga toilet ta cire hijjab ɗin jikinta ta nun ke Baba da ya kalleta da sauri ya haɗiye abincin yana tari, Inna haushi kamar ya kashe ta ganin ɗan iskan shigar dake jikin Mamy.

Kiran wayar Baba ya dawo dashi cikin hankalinsa yana ɗaga kiran ya yanke, ya ajiye wayar ya shiga toilet  bai jima da shigaba suka ji  sallamar ɗan yaro a tsakar gida yana cewa.
"Zainab Khadijah A'isha an ce su zo ana kiransu a waje." Yaron yana faɗa ya zura da gudu, Inna tayi shewa tana faɗin.
"Ƴaƴa mata masu farin jini." Ta hararari Mamy ta fita, babu tambayar wanda yake kiran ta basu umarnin su fita bayan sun shafa turare da powder.

Har ƙarfe goma babu labarin yaran Inna hankalinta ya fara tashi amman ta ce bari zuwa sha ɗaya da rabi idan basu dawo ba sai taje ta duba ko lafiya, tana zaune tana zan cen zuci har sha biyu saura.

Inna ta fita zuwa ɗakin Baba tana zuwa ta shiga dukan ƙofar kamar ba dare ba, tana zaune a saman darduma tana karatun Qur'ani tayi banza da ita  cike da takaicin wannan masifar, Baba ya ringa jin bugun ƙofa tun ana bugawa a hankali har ta fara bugawa da ƙarfi, yayi tsaki ya sauko daga gadon ya ɗau jallabiya yasa yana faɗin.
"Dan Allah ki bar dukan ƙofar nan karki karya, sai ka ce ba dare ba."

Inna tayi ƙwafa tana cigaba da dukkan ƙofar Baba ya buɗe yana ɗaure fuska, cikin tashin hankali ta fara magana.
"Tun ɗazun yara sun fita zan ce har yanzu basu dawo ba, kuma na leƙa ƙofar gida amman banga kowa ba."

Baba ya ce.
"Bangane yara sun fita zan ce basu dawo ba.?"

"Dan Allah kazo kaje ka dubo su, wallahi wannan shirun bana lafiya bane." Inna ta faɗa tana fashewa da kuka, Baba ya ture Inna ya fita.

Ƙarfe ɗaya dai-dai ya dawo gida hankalin shi duk ya tashi, Inna tana jin shigowar shi ta fito tana tambayar ko ya gansu, ya kwantar mata da hankali akan ta bari zuwa gobe idan Allah ya kaimu, Inna ta fara masifa tana kuka ita wallahi Mamy ce tasa a sace mata yara.

Ranar babu wanda yayi bacci saboda masifar Inna, Mamy data ga abin babu sauƙi ta koma ɗakinta gurin yaranta ta kwanta, Baba a zaune ya kwana yana rarrashin Inna.

Washegari Baba tun da ya tafi sallar asuba bai dawo gida ba, ƙarfe goma akai sallama a ƙofar gida Inna ta miƙe ido duk ya kumbura ga rashin bacci ga kuka.

Matashi ne sanye da uniform ɗin ƴan sanda Inna ta dafe ƙirji tana salati, matashin ya gaisheta bai jira amsarta ba ya buƙaci su tafi, officer ana nemanta Inna ta ruɗe tana faɗin wallahi babu inda zata je.

Ganin babu sauki kuma tana ta zagin shi ya ɗaga ya bayar da umarnin shigowa, matane guda uku sanye da uniform ɗin ƴan sanda suka tasa ƙeyar Inna, Mamy tana fitowa motar na tafiya koda ta leƙa bata ga kowa a ƙofar gidan ba.

Sai da akai la'asar Baba ya dawo gida yayi zuru-zuru da ido kamar wanda ya tashi daga jinya, Mamy ya umarta data juye mishi ruwan flask yayi wanka.

Sai da yayi wanka ya zauna yana tambayarta Inna, domin tunda ya shigo bai ji motsinta ba Mamy ta ce bata san inda take ba.

Baba ya kasa cin komai saboda tashin hankali, ya bayar da kuɗin cefane sannan ya miƙe ya fita.

Yana fita ya samu wani mutum tsaye yana neman yaron da zai aika, ganin Baba ya fito suka gaisa mutumin ya ce.
"Dan Allah ina neman Alhaji Usman ne."

"Lafiya dai koh.?" Baba ya faɗa yana ƙare mishi kallo.

Chapter 10

Mutumin ya ce.
"Ana nemanka a officer ɗin mu dake can kan tudu."

Baba zai yi magana mutumin ya katse shi ta hanyar faɗin.
"Ba wani abin damuwa bane." Baba yayi shiru suka nufi bakin titi suka hau napep, suna shiga cikin police station ɗin Baba ya dafe ƙirjin shi yana faɗin.
"Inalillahi wa'inna ilaihir raji'un." Ya ringa mai mai tawa har sai da ya samu natsuwa sannan ya shiga officer ɗin da aka nuna mishi.

Wani babban mutum ne zaune a kujera yana sanye da uniform ɗin ƴan sanda Baba yayi sallama ya shigo, bayan sun gaisa cikin mutunci officer ya kalli mutumin da suka shigo da Baba ya ce.
"Shigo dasu." 

10 minutes Zainab ta shigo Khadijah A'isha Inna suka shigo officer ɗin duk sunyi zuru zuru, Baba ya miƙe cike da mamakin abin da ya kawo su police station.

"Maine ne alaƙarka da wa in nan mutanen.?" Officer ya faɗa ba tare da ya ɗago ba.

"Iyalina ce da ƴaƴana." Baba ya faɗa muryan shi tana rawa.

"Sunje gidan mutane sunyi rigima har dambe." Officer ya faɗa yana tsare Baba da ido.

Kafin Baba yayi magana officer yaci gaba da cewa.
"Yanzu haka yarinyar da suka daka tana hospital akwance bata sanin wanda yake kanta."

An dinga ɗauki ba daɗi kafin Baba ya shawo kan officer ya bayar da belinsu, shima sai da aka kira saurayin Asabe domin shi ya shigar da ƙaran, bayan an bayar da belin officer yayi musu iyaka da gidan Tani, kuma dole Baba ya ɗau nauyin Asabe har zuwa lokacin da zata warke.

Suna fitowa daga police station ɗin yayi gaba abin shi duk yanda Inna take kiran shi bai tsaya ba napep ya tsayar zuwa gurin sana'ar shi.

Inna a ƙafa suka dawo gida suna tafe tana tsinewa Baba yaran suna taya ta, babu sallama suka faɗa gidan kowace tayi zuru zuru kamar masu ciwo.

Mamy tana zaune a ƙofar ɗakinta suna karatu da yara, bata ce musu komai ba suma basu kulata ba.

Inna ta kunna wuta ta ɗaura ruwan zafi domin tun a hanya Zainab ta bata labarin irin dukan da suka sha, kuma ko Zainab ɗin bata faɗa ba Inna taga tabon bulala ajikin yaran.

Kowacen su tayi wanka ta  gasa jikinta bayan sun fito sun shirya Inna ta zubo musu taliya a babban plate, suka shimfida babban tabarma aka zauna suna cin abinci suna zagin Tani da Asabe.

Bayan sati ɗaya sun warware sun cigaba da harkokin su Inna ta ce su shirya ta aike su gidan ƙanwarta Ladi, bayan la'asar Mamy ta fito zata shiga toilet Inna tana zaune a tsakar gida ganin Mamy ta shiga toilet yasa ta miƙe ta ɗau buta ta tsaya a bakin ƙofa tana jiran ta fito.

Mamy na fitowa Inna ta bangajeta sai da ta kusa faɗuwa da sauri ta ce.
"A'uzubillahi minal shaiɗanin rajin." Inna dake cikin toilet ta fito da sauri tana cewa.
"Wanene shaiɗanin?." 

Mamy ta raɓata zata huce Inna ta riƙota tana faɗin.
"Wallahi sai kin gayamun wanene shaiɗani."

"Sakin mun hannu bana son tashin hankali." Mamy ta faɗa fuska cike da ɓacin rai.

"Idan naƙi saki fa." Inna ta faɗa tana ƙara riƙe hannun da kyau

"Zan shayar dake mamakin da ba a taɓa shayar dake ba." Faɗin Mamy tana jin kamar ta rufe Inna da duka.

Kafin Mamy ta rufe baki Inna ta dunƙula hannu ta kai mata duka a ciki, da sauri Mamy ta tare tana ƙwace hannunta.

Inna ta ringa yunƙurin dukan cikin ganin abin bana hankali bane Mamy tasa dukka karfinta ta bangaji Inna ta huce ɗaki.

Tana shiga Inna na biyota dambe iya dambe, Mamy damuwarta karta illata mata cikin dake jikinta ganin dai ta kasa cin nasara akan Mamy yasa ta rarumo ludayi ta bugawa Mamy a kai gurin ya fashe jini ya fara fita, cikin ficewar hayyaci Mamy taji hannunta ya riƙo wani abu bata tsaya dubawa ta bugawa Inna a kai daga nan bata ƙara sanin abin da ya faru ba.

Bayan sallar isha'i Mamy ta buɗe idonta da taji yayi mata nauyi, Hajiya ta gani zaune a kusa da ita.

A hankali ta cigaba da buɗe ido Yusra Aysar suna ganin ta farka suka matsa gaban gadon suna mata sannu, a hankali abubuwan da suka faru suka cigaba da dawo mata daki daki, lokaci ɗaya ta ware ido tana ƙarema ɗakin kallo hospital ne take kwance a kai, ta shiga tambayar kanta waya kawo ta hospital.

Hajiya ta gama karantar tunaninta sannan ta dafa kafaɗarta tana yi mata sannu, Mamy ta shafa cikin jikinta taji yana nan tayi ajiyar zuciya, goshinta taji yana zafi kamar ana zuba garwashi ta rintse ido tana shafa gurin bandeji taji ta taɓa.

Hajiya ta taimaka mata ta rama sallolin dake kanta, sannan ta zauna a saman darduman tana jan charbi.

Mamy sai da ta kwana uku a hospital kafin a sallamota, lokacin da zasu shiga mota tayi tunanin gida Hajiya zata wuce da ita amman dai taga saɓanin haka, shiru tayi ta zubawa sarautar Allah ido har suka ƙarasa gidan, Mamy taji hawaye ya zubo mata ta kalli mahaifiyarta zata yi magana Hajiya ta rufe mata baki tana girgiza kai.

Suna shiga suka samu an shimfida babban tabarma da mutane a zaune Isma'il ya miƙe yana riƙo Mamy suka zauna sannan aka gaggaisa, iyayen Baba ne da iyayen Mamy Inna tana zaune rabin fuska manne da bandeji ita kaɗai sai uwar mijinta a gefenta.

Aka tattauna game da abin da ya faru kowa laifin Inna ya gani, amman Hajiya sai ta rufe Mamy da faɗa Isma'il yana bata haƙuri.

Mamy ta rarrafa gaban uwar mijinta ta riƙo hannayenta hawaye yana zuba a cikin idonta ta ce.
"Dan Allah Mama kisa Usman ya sakeni." Mutanen gurin kowa yayi tsit, an rasa wanda zai yi magana Isma'il ya buɗe baki zai magana Hajiya ta ɗaga mishi hannu.

Baba ya matsa gaban Mama yana faɗin.
" Wallahi Mama ba zan iya sakinta ba." Yana faɗan haka ya bar gurin, domin ko sama da ƙasa zata haɗu ba zai iya sakin Mamy ba.

Inna baƙin ciki kamar ya kasheta, domin taso Mama ta matsa mishi dole sai ya sake ta.

Da ƙyar Mama ta rarrashi Mamy tayi shiru sannan ta kama hannunta suka nufi bedroom ɗinta, bayan sun shiga ta zaunar da ita saman kujera ta bata ruwa tasha.

Sai da taga ta fara sauke ajiyar zuciya sannan ta zauna kusa da ita ta fara magana.
"Zaman aure ibada ne ba zaman jin daɗi ba zaman aure bauta ne ba zaman holewa ba."

"Tun da kika ji ance bauta kin san abin sai ka gamu da jarabawa iri iri, idan kasa haƙuri da tawakkali sai komai yazo maka da sauƙi, kuma ina son kisan abu guda ɗaya ubangiji yana jarabtar bayinsa wanda yake sone, dan Allah ki ƙara haƙuri akan wanda kike yi domin nasan zaman gidan Usman sai mace mai haƙuri da juriya."

Hajiya tana tsaye tana sauraron su ganin ma duk abin da zata faɗawa Mamy uwar mijinta ta gaya mata yasa ta koma, ta umarci Isma'il ya mayar da ita gida.

Mama ta daɗe a ɗakin Mamy tana kwantar mata da hankali kafin ta fito, koda ta fito babu kowa a tsakar gidan sai Yusra da Aysar suna wasa ɗakin Inna ta shiga bayan tayi sallama.

Itama ta jima a ɗakin tana yi mata nasiha kafin ta tambaye ta yara, Inna ta faɗa mata cewar ta aike su Mama tayi sallama ta tafi Inna tabi ta da harara tana jin hutar tsanar Mamy a ranta, domin idonta ne ya fashe lokacin da Mamy ta buga mata taɓarya a fuska ya sameta a ido, amman doctor ya ce babu wani matsala in sha Allah.

Lokacin da yaran suka dawo suka samu mahaifiyarsu a haka ɗakin Mamy suka nufa wai zasu zaneta, Inna ta hanasu tana ce musu ba yanzu bane lokacin da ya dace su rama mata ba su jira lokaci yana zuwa.

Gidan Ajwa.

Chapter 11

Da safe Sa'idu da ciwon kai ya tashi ƙarshema a gida yayi sallah, Ajwa na kaiwa da kawowa idan suka haɗa ido ta harare shi, lokacin data gama breakfast ta ajiye a gabanshi tana magana cike da rashin kunya.

Sa'idu da yake jin kanshi kamar ya fashe ya rintse ido yana mamakin halinta, domin ko lokacin da yake neman aurenta bai taɓa ganin wani mugun hali a tare da ita ba, hasalima kunyar shi take ji har aka ɗaura musu aure.

Yau ba taje ko ina ba shima Sa'idu haka yana kwance zazzaɓi ya rufe shi ko abinci ya kasa ci, bayan sallar magrib ya ya kalli Ajwa ya ce.
"Dan Allah ɗan taimaka mun inje gurin Mama, mu gaisa kinga yau kwatakwata bata sakani a ido ba kuma na san hankalinta na kaina." Yanda ya fara magana haka ya gama ba tare data ɗaga ido ta kalleshi ba.

Ganin taƙi cewa komai yasa ya miƙe yana bin bango ya fita har zuwa part ɗin Mama, tana zaune tana lazumi taga shigowar ɗanta mafi soyuwa a gare ta.

Sa'idu ya kwanta ya ɗaura kansa a ƙafafun Mama yana jin wani irin sanyi a cikin zuciyar shi, yana ɗaura kanshi ajikin ta taji jikinsa da zafi alamun babu lafiya a tare dashi.

Bayan tayi addu'o'i ta miƙe pillow ta ɗauko ta mayar da kanshi a kai, sannan ta haɗa shayi mai kauri ta ɗakko mishi magani.

Da ƙyar ta ringa lallaɓa shi har yasha shayin rabi yana gama sha ya fara amai, sai da ya amayar dashi gaba ɗaya sannan ya fara lumshe ido.

A daren sai da aka ƙara mishi ruwa ana gama ɗaura mishi drip ɗin ya fara bacci.

Ƙarfe goma daidai Ajwa ta shigo ɗakin bayan tayi sallama, Mama tana zaune kusa da Sa'idu ta amsa tana zabga mata harara, ganin halin da yake ciki sai da ta tausaya mishi.

Ta zauna a ƙasa ta gaishe da Mama tana tambayar mai jiki, ta bata amsa da cewar.
"Mai jiki gayi nan kina ganinshi." Daga haka tayi banza da ita, a tunanin Ajwa Mama zata tashi Sa'idu ta ce ya koma gurin matar shi ya kwana a can amman sai taga saɓanin haka, Mama tana lura da ita kuma ta gane nufinta amman tayi kamar bata gane ba, domin a tayi alƙawari a wannan lokacin wallahi sai Ajwa ta gane kurenta.

"Ni kam ɗazun dana zo neman Sa'idu ba cemun kika yi yana kasuwa ba.?" Mama ta faɗa cike da tuhuma.

Ajwa ta buɗe baki cike da ƙwarin gwiwa ta ce.
"Eh ya tafi kasuwa ne ya dawo a haka."

Mama tayi banza da ita har zuwa sha biyu sannan ta gyara mishi kwanciyya, ta ɗauko pillow da carpet ta shimfida tayi kwanciyar ta.

Tashin hankali wai matar nan mai take nufi ne?? Tana nufin a nan zamu kwana saboda masifa, miji da matarsa a hanashi zuwa inda take wallahi akwai sake, domin ba zai yiwu ba hakan Ajwa ke zancen zuci tana kallon Mama data juya mata baya.

Ƙarfe ɗaya ta bar ɗakin cike da ɓacin rai da takaici, Mama tana jin ta fita itama ta miƙe tayi alwala ta hau darduma.

Washegari jikin yayi sauƙi har masallaci sai da yaje bayan ya dawo ya shigo ɗakin, Ajwa na kwance tana bacci ya tashe ta akan taje tai sallah.

Bayan ta idar tamiƙe ta nufo gurin shi yana kwance bacci ya fara kama shi yaji motsi ya buɗe ido yana tambayar ko lafiya.
"Magana zamuyi da kai." Ajwa ta faɗa tana hararan shi.

"Dan Allah ki barni yanzu domin bacci nakeji."

"Baccinka yafi maganar da zanyi ne.?" 

"Ƙwarai kuwa babu ƙarya baccina yafi mun ke dau dubu, ba wai iya magana ba." Ya faɗa yana juya mata baya.

"Ni kuma wallahi sai ka tashi munyi maganar yanzu." Ajwa ta faɗa tana komawa saitin fuskanshi.

"Wai dan mai yasa bakya da hankali da tunani? Mijin kine fa baida lafiya ya kwana ba a gurinki ba, kuma ya shigo babu kulawa babu tausasawa ballantana ki tambaye shi ya jiki, amman kin tare shi da masifar da kika saba." 

"Nice masifaffiyar.?"

"Eh ko nayi ƙaryane? Ba masifaffiyar bace irin masifa da jaraba, ni wallahi sai yanzu nake nadamar auren jahila mara ilimi, mai ƙwaƙwal war kifi daƙiƙiya."

"Sa'idu nice irin jarabar.?" Ajwa ta faɗa cike da mamakin furucin shi.

"Na rantse da Allah idan baki bar gurin nan ba sai nayi miki mugun duka."

"Wallahi sai dai ka kasheni amman saika amsa mun tambayata."

"Ai ba irin jaraba kaɗai bace irin tsiya wanda bata san mutunci ba, jahilar banza da wofi."

Ya miƙe zai bar ɗakin yaji tana faɗin.
"Ga jahila can mai raba kwana da matar ɗanta, jahila ita ce mai shiga tsakanin mata da." Marin data ji shi ya hanata ƙarasa abin da tayi niyyar faɗa.

Sa'idu ya ciro belt ya zaneta sai da ya tabbatar ta daku sannan ya ce.
"Ki tafi gidanku na sakeki." Da sauri ya fita ɗakin yana zuwa part ɗin Mama ya yanke jiki ya faɗi, Mama tana zaune a parlour taji kamar ƙaran faɗuwar mutum, tana dubawa taga Sa'idu ne kwance baya numfashi.

Ta fashe da kuka ta nufi maƙotansu ko hijjab bata ɗauka ba, ƙarshe hospital suka kai shi domin duk yanda suka yi bai farfaɗo ba.

Ajwa da ƙyar ta janyo jiki ta ɗau wayarta number Inna ta kira, tana jin an ɗaga ta fashe da kuka tana cewa.
"Zai kasheni." Daga haka numfashin ta ya ɗauke.

Inna hankali tashe ta kwashi yaranta suka nufi gidan Ajwa, sun tsayar da mai napep suka ce ya jirasu yanzu zasu fito.

Basu jima da shiga ba Zainab ta fito hankali tashe ta cewa mai napep.
"Dan Allah ka taimaka mana." Mai napep ya taimaka suka fito da Ajwa zuwa hospital.

Emergency aka nufa da ita domin jini ne ya ɓalle mata, Zainab ta kira wayar Baba lokacin yana toilet yana wanka Mamy tana gyara ɗakin taji ringin, har wayar ta katse bata ɗaga ba wani kiran ya ƙara shigowa shima tayi banza dashi, an kira wayar yafi biyar Baba yayi gyaran murya Mamy ta ɗau wayar ba tare data tsaya duba mai kiran ba ta ɗaga, babu sallama Zainab ta fara jero mishi abin da ya faru Mamy tayi mutuwar zaune jin abin da yake faruwa.

Zainab tana gama magana ta yanke wayar ba tare data jira amsar da za a bayar ba, Mamy gaba ɗaya jikinta yayi sanyi a haka Baba ya fito ya sameta, ya karɓi wayarshi dake hannunta ya duba wanda ya kirata ya ajiye wayar.

Sai da ya gama shiryawa sannan ya kira wayar Inna Zainab ta ɗaga tana kuka, Baba ya tambayeta sunan hospital ɗin ta faɗa mishi, bayan ya gama wayar ya kalli Mamy ya ce.
"Haɗamun abincin in tafi dashi hospital."

Mamy bata ce komai ta miƙe ta haɗa mishi kamar yanda ya buƙata, tana mamakin mijin nasu domin abubuwa da yawa bata sani a gidan sai dai taji a gari ko kuma azo a gaya mata, ɓatan su Zainab har yanzu bai ce mata komai ba duk da cewar ta tambaye shi amman yaƙi faɗa mata abin da ya faru, tana zaune a gida aka kirata aka gaya mata lokacin da aka faɗa mata Baba yana can yana neman yaran, amman ta nuna mishi bata san abin da yake faruwa ba.


Bayan ta haɗa abincin har da ruwan zafi ta zuba a basket ya karɓa ya tafi.

Yana zuwa cikin hospital ɗin ya kira wayar Inna ya gaya mata yana ƙofar shigowa, Zainab da wayar yake hannunta ta fito ta shigo dashi.

Kwanan Ajwa biyar aka sallamota Inna gida suka wuce da ita kamar yanda Inna ta faɗa, abin da ya ɗaurewa Baba kai tsawon lokacin nan babu wanda yazo daga familyn Sa'idu, ko da ya tambayi Inna banza tayi dashi.

Bayan sun koma gida Mamy tayi sallama bayan sun gaisa ta tambayi mai jikin, babu wanda ya amsa Baba yana zaune yana tambayar Ajwa abin da ya faru yana ganin shigowar Mamy yayi shiru yana mazurai, Mamy ta miƙe mishi takarda ta ce.
"Yaro ya kawo ya ce a baka."

Baba ya karɓa ya buɗe.
"Inalillahi wa'inna ilaihir raji'un." Cewar Baba yana kallon Ajwa.

"Dan ubanki yaushe ki kai auren da zai sakeki." Baba ya faɗa yana zabga mata mari, ya manta da Mamy dake ɗakin.


"To munafuka zaman uban mai kike yi." Inna ta faɗa tana hararan Mamy, sai a lokacin Baba ya kalli gurin ya dafe kai Mamy ta miƙe ta fita.


Juyin duniya Ajwa taƙi faɗar abin da ya faru, ta dai gaya musu shi ya dake ta amman sauran taƙi faɗa, Inna ta rantse sai an shigar da ƙara domin duk wanda yaga irin tabon dake jikin Ajwa ya san dukkan rashin hankali akai mata, kuma ga ciki tana dashi.

Baba ya rarrasheta sannan ya ce zai tura ƴan uwanshi su tambayi abin da ya faru, Inna ta hana ta ce wallahi sai dai su zo biko wannan lokacin tunda wancan shi yaje bikon, saboda rashin sanin darajar kai irin nashi.


Ajwa ta fara zaman gida kwana biyu kamar tayi sanyi kafin ta dawo da iskancinta, bayan sallar magrib an gama girki Yusra ta kwaso abincin su ta shigo ɗaki Mamy dake zaune a tsakiyar parlour ta kalli Yusra tana cewa.
"Naji warin kalanzir."

Yusra tayi dariya ta ce.
"Gaskiya sai dai hancinki amman ni banji warin komai ba."

Mamy tayi shiru cike da mamaki domin ita warin kalanzir takeji, Yusra ta ajiye abincin a parlour Aysar ya miƙe ya ce.
"Daman yunwa nake ji kamar zan mutu."

Yusra tayi dariya tana tsokanar shi, Aysar ya ɗibo abincin a spoon har ya kai baki Mamy ta dakatar dashi ta ce.
"Ɗauko flas ɗin ruwan zafi in haɗa maka shayi."

Aysar ya fashe da kuka Yusra ta ɗauko abincin ta kai gurin hancinta, da sauri ta kawar da kai Mamy ta karɓi abincin ita ma ta kai hancinta, ta rintse ido ta cewa Yusra.
"Ɗauko mun spoon."


Yusra ta miƙa mata wanda Aysar ya ɗauko Mamy ta buɗe tsakiyar abincin, ƙasane aka cakuɗa da kalanzir aka zuba a ƙasan abincin sannan aka zuba shinkafa a saman shi, kallon kallon aka fara tsakanin Mamy da Yusra Aysar ya karɓi abincin ya juye a ƙasa.
"Allah ya kyauta."
Mamy ta faɗa tana kwashe abincin ta fita dashi.


Yusra ta gyara gurin Mamy ɗakin Baba ta shiga bayan tayi sallama, yana zaune yana cin abinci ta ajiye mishi abincin a gabanshi ta faɗa mishi abin da yake cikin abincin, Baba ya kira Inna ta shigo tana hura hanci.


Jin abin da Baba yake faɗa yasa Inna ta fara masifa da tujara, ta rantse ba ita ce ta zuba ƙasa da kalanzir acin abincin ba, Mamy ta ɗau abincin ta fita tana cewa.
"Akwai Allah."

Baba ya ɗau flask ɗin abincin shi ya bita dashi Inna tayi ƙwafa.


Tun daga lokacin Inna ta sanja salo idan tayi girki ko shinkafa mai miya ko tuwo, idan ta zubawa Mamy to ba zata zuba mata miya ba, ko kuma idan ta zuba mata tuwo sai ta kaɗa lalli a matsayin miya ta zuba mata, Mamy ta fita sabgarta ta rungumi sana'ar ta da kuma ƴaƴanta,  har zuwa lokacin da cikin ta ya isa haihuwa Ajwa cikinta ya fara fitowa, Baba ya sai filin dake bayan gidan shi ya shigo dashi ya sanja ginin gidan gaba ɗaya yanzu kowacen su two bedrooms take dashi, da toilet kitchen kuma a bakin ƙofa sannan kuma ya ƙara gina ɗaki ya kamar sauran ya rufe gidan yasha siminti, tun lokacin da Inna taga yayi wannan ginin ɗakin ya rufe hankalinta ya tashi domin ta san aure yake shirin ƙarawa.


Ƙanwar Inna ta zo daga garinsu da yaranta guda biyu, itama iskanci take zubawa kamar gidan ubanta, Mamy babu ruwanta da shiga sabgarta.


Yusra ta dawo daga makaranta Aysar ya shigo gida da gudu yana mata dariya, itama ta biyo bayan shi tana cewa.
"Wallahi idan na kama ka sai na zaneka."

Tana shigowa gidan taji tayi karo da mutum, ko kafin ta ɗago taji ruwan mari a fuskarta, tako ina ta faɗi tana kiran sunan Mamy.



Yaya makomar cikin Ajwa? da gaske ne aure Baba zai ƙara? Idan ma auren zai ƙara Inna zata barshi? Yaya zaman ƙanwar Inna a gidan? Mai yasa Baba ya kasa ɗaukar mataki a kan Inna? Maine ne makomar Khadijah A'isha Zainab?


Yanzu za a fara chakwakiyya iya chakwakiyya, labari mai cike da tarin darasin rayuwa makirci kishi hassada mugunta barkwanci, kar in cika ku da surutu duk mai buƙatar cigaba zai biya 500 only in saka shi a paid group, idan na gama typing 700

Account number 👇
 Sa'adatu Ibrahim opay
8138098887

Shaidar biya
08138098887


Ta Batulu ce......... ✍️
